
13.12.2013 को दिया जाने वाला उत्‍तर
तीर्थयात्रा के दौरान होने वाली त्रासदियों की रोकथाम हेतु 
राज्‍य प्राधिकारियों के साथ समन्‍वय किया जाना
*129.
डा के. पी. रामालिंगम:
क्‍या रेल मंत्री यह बताने की कृपा करेंगे कि:
(1) क्‍या यह सच है कि रेलवे तीर्थयात्रियों को संभालने के काम को अच्‍छी प्रकार से निष्‍पादित करने में विफल रहा है जिसके परिणामस्‍वरूप महाकुम्‍भ मेले के दौरान उत्‍तर प्रदेश के इलाहाबाद रेलवे स्‍टेशन पर तथा हाल ही में बिहार के धमारा घाट स्‍टेशन पर हुई दोनों ही घटनाओं में काफी संख्‍या में लोगों की जानें गयी है;

(2) क्‍या यह भी सच है कि दोनों त्रासदियों से रेलवे और राज्‍य सरकारों के मध्‍य समन्‍वय के अभाव का पता चलता है जो तीर्थयात्राओं का सुचारू संचालन किये जाने हेतु महत्‍वपूर्ण है; और
(3) यदि हां, तो क्‍या रेलवे ने ऐसी त्रासदियों से बचने के लिए अपने रेल मंडलों को स्‍थानीय प्राधिकारियों के साथ निकट समन्‍वय स्‍थापित करने के लिए निर्देश दिया है?
उत्‍तर
रेल मंत्रालय में राज्‍य मंत्री (श्री अधीर रंजन चौधरी)
(क) से (ग) : एक विवरण सभा पटल पर रख दिया गया है।
*******
तीर्थयात्रा के दौरान होने वाली त्रासदियों की रोकथाम हेतु राज्‍य प्राधिकारियों के साथ समन्‍वय किए जाने के संबंध में 13.12.2013 को राज्य सभा में डॉ. के. पी. रामालिंगम द्वारा पूछे जाने वाले तारांकित प्रश्न सं. 129 के भाग (क) से (ग) के उत्तर से संबंधित विवरण।

(क) : जी नहीं. स्टेशन परिसरों और गाड़ियों में कानून एवं व्यवस्था बनाए रखना राज्यों की सांविधिक जिम्मेदारी है जिसे उनके द्वारा 'राजकीय रेलवे पुलिस' (जी आर पी) के माध्यम से निभाया जा रहा है। संबंधित राज्यो के साथ जीआरपी पर लागत में 50% भागीदारी के अलावा रेलें 'रेलवे सुरक्षा बल' (आर पी एफ) के माध्यम से भी राज्यों के प्रयासों में सहयोग कर रही हैं।
कुंभ मेला 2013 के दौरान, तीर्थयात्रियों की सुगम आवाजाही के लिए रेलवे द्वारा इलाहाबाद जंक्शन रेलवे स्टेशन पर पर्याप्त प्रबंध किए गए थे। इलाहाबाद में महाकुंभ मेला के आयोजन के दौरान मेला स्टेशनों यथा इलाहाबाद, नैनी, चौकी, विंध्याचल, इलाहाबाद सिटी, दारागंज, झूसी, प्रयाग, प्रयाग घाट तथा फाफामऊ स्टेशनों पर विशेष सुविधाओं के प्रबंध किए गए थे जिनमें अतिरिक्त बुकिंग खिड़की की व्यवस्था, पूछताछ कार्यालय, यात्री बाड़ों, शौचालय, पानी के बूथ, खानपान स्टॉल शामिल हैं।

कुंभ मेला के दौरान 10.02.2013 को मौनी अमावस्या के विशेष स्नान के दिन सिविल लाइन की ओर से स्टेशन में अचानक तीर्थयात्रियों की भारी भीड़ आ जाने के कारण रेलवे स्टेशन पर अशुभ घटना घटी।

रेल मंत्रालय ने दुर्घटना के कारणों तथा भविष्य में ऐसी घटनाओं को रोकने में अपेक्षित निवारक उपायों का पता लगाने के लिए उपर्युक्त अशुभ घटना से संबंधित मुद्दों की जांच करने के लिए 3 सदस्यों वाली एक समिति गठित की है।
रेलवे स्टेशन इलाहाबाद जंक्शन पर हुई 10.02.2013 को दुर्घटना के कारण का पता लगाने के लिए उत्तर प्रदेश सरकार द्वारा जांच आयोग अधिनियम, 1952 के तहत एक न्यायिक जांच भी की गई है।
इलाहाबाद में कुंभ मेला 2013 के लिए विभिन्न सरकारी एजेंसियों द्वारा किए गए प्रबंधों से संबंधित मामला भी इलाहाबाद के माननीय उच्चतम न्यायालय (लखनउ पी.) में जनहित याचिका (पी आई एल) यथा 2012 की रिट याचिका (डब्ल्यू पी) सं. 9442 विविध (एम बी), 2013 की सं. 1346 तथा 2013 की सं. 1200 (एम बी) तथा इलाहाबाद के माननीय उच्चतम न्यायालय में रिट याचिका सं. 8907/2013 के तहत न्यायाधीन है।

जहां तक पूर्व मध्य रेलवे के समस्तीपुर मंडल के धामरा घाट रेलवे स्टेशन पर गाड़ी सं. 12567 अप (सहरसा-पटना-राज्‍यरानी एक्सप्रेस) द्वार लोगों के रन-ओवर की असामान्य घटना का संबंध है, 19.08.2013 को लगभग 08.59 बजे, नागर विमानन मंत्रालय के अंतर्गत रेल संरक्षा आयुक्त, उत्तरी सर्कल ने अपनी प्रारंभिक जांच रिपोर्ट में निष्कर्ष निकाला है कि उक्त असामान्य घटना लोगों की लापरवाही के कारण हुई जो धामरा घाट रेलवे स्टेशन की लाइन नं. 2 (मुख्य लाइन) के रेलपथ पर स्थानीय 'कात्यायनी मंदिर' की ओर जा रहे थे।
(ख) और (ग) : जी नहीं। यह वास्‍तविकता नहीं है। गर्मियों की भीड़, त्‍योहारों के मौसम तथा मेला अवधि के दौरान आदि जैसे अवसरों पर रेलवे स्‍टेशनों पर तीर्थयात्रियों सहित यात्रियों की भीड़ की प्रभावी सम्‍हलाई सुनिश्चित करने के लिए रेलों द्वारा संबंधित राज्‍य प्राधिकारियों के साथ विभिन्‍न स्‍तरों पर निकट समन्‍वय तथा संपर्क रखा जाता है।
******

प्रत्‍याशित पूरक प्रश्‍न
प्र.1.
10.02.2013 को रेलवे स्‍टेशन इलाहाबाद जंक्‍शन पर भगदड़ के क्‍या कारण थे?
उत्‍तर  कुंभ मेला के दौरान 10.02.2013 को इलाहाबाद रेलवे स्‍टेशन पर मौनी अमावस्‍या के विशेष स्‍थान के दिन सिविल लाइन की ओर से, जहां से प्रवेश निषेध है, अचानक तीर्थयात्रियों की भारी भीड़ आ जाने के कारण यह अशुभ घटना घटी।
प्र. 2
कुंभ मेला के दौरान रेलवे स्‍टेशनों पर तीर्थयात्रियों की भीड़ को संभालने के लिए रे.सु.ब./रे.सु.वि.ब. के अतिरिक्‍त कर्मचारियों की तैनाती की गयी थी?

उत्‍तर
जी हां, यात्रियों के भीड़ को संभालने के लिए उत्‍तर मध्‍य रेलवे, उत्‍तर रेलवे तथा पूर्वोत्‍तर रेलवे के रेलवे स्‍टेशनों पर राज्‍य सरकारों के प्रबंधों में सहयोग के लिए उत्‍तर रेलवे, उत्‍तर मध्‍य रेलवे तथा पूर्वात्‍तर रेलवे के रेलवे सुरक्षा बल के मौजूदा कर्मचारियों के अलावा, रेलवे सुरक्षा विशेष बल की 21 अतिरिक्‍त कंपनियां भी तैनात की गई थी।
प्र.3.
क्‍या रेलवे ने इलाहाबाद रेलवे स्‍टेशन पर तीर्थयात्रियों की मृत्‍यु के कारणों की जांच करने के लिए कोई समिति गठित की है और इसके निष्‍कर्ष क्‍या है?
उत्‍तर 
जी हां, रेल मंत्रालय ने दुर्घटना के कारणों तथा भविष्‍य में ऐसी घटनाओं को रोकने के लिए अपेक्षित निवारक उपायों का पता लगाने के लिए उपर्युक्‍त अशुभ घटना से संबंधित मुद्दों की जांच करने के लिए 3 सदस्‍यों वाली एक समिति गठित की है। समिति ने अपनी रिपोर्ट बोर्ड को प्रस्‍तुत कर दी है। 3 सदस्‍यों वाली जांच समिति के निष्‍कर्षों के अनुसार राज्‍य सरकार, जीआरपी तथा रेलों द्वारा यह निर्णय लिया गया था कि मेले से लौटने पर तीर्थयात्रियों को सिटी साइड (लीडर रोड) से स्‍टेशन में प्रवेश करना था जहां विभिन्‍न दिशाओं के लिए गाडि़यों द्वारा उनकी निकासी के प्रबंध किए गए थे। केवल आपात कालीन स्थिति में तथा रेलवे के परामर्श से ही उन्‍हें सिविल लाइन साइड (केवल लखनऊ और वाराणसी साइड के यात्रियों के लिए) से लाया जाना था। बहरहाल, उपलब्‍ध सीसीटीवी क्लिपिंग के अनुसार, यह प्रतीत होता है कि सिविल लाइन साइड से स्‍टेशन (ऊप‍री पैदल पुल-1) में भारी भीड़ आ गई और उसने प्‍लेटफार्म नं. 46 (आइलैंड प्‍लेटफार्म) की ओर जाना शुरू कर दिया। यह पूर्णतया गैर योजनाबद्ध था तथा भीड़ 42 जीनों वाली सीढि़यों से नीचे जाने की कोशिश करने ली। जांच समिति के निष्‍कर्षों में यह भी उल्‍लेख किया गया है कि इस स्‍थान पर सीसीटीवी फुटेज की सावधानीपूर्वक जांच से पता चला है अप्रत्‍यक्ष स्थिति जैसी भी कोई भगदड़ नहीं हुई थी।
प्र. 4.
क्‍या रेलवे प्रशासन द्वारा इलाहाबाद स्‍टेशन पर यात्रियों के लिए पर्याप्‍त सुविधाएं मुहैया कराई गई थी?
उत्‍तर
कुंभ मेला 2013 के दौरान, तीर्थयात्रियों की सुगम आवाजाही के लिए रेलवे द्वारा इलाहाबाद जंक्शन रेलवे स्टेशन पर पर्याप्त प्रबंध किए गए थें।
इलाहाबाद में महाकुंभ मेला के आयोजन के दौरान मेला स्टेशनों यथा इलाहाबाद, नैनी, चौकी, विंध्याचल, इलाहाबाद सिटी, दारागंज, झुसी, प्रयाग, प्रयाग घाट तथा फाफामऊ स्टेशनों पर विशेष सुविधाओं के प्रबंध किए गए थें जिनमें अतिरिक्त बुकिंग खिड़की की व्यवस्था, पूछताछ कार्यालय, यात्री बाड़ों, शौचालय, पानी के बूथ, खानपान स्टॉल शामिल हैं।
प्र. 5.
रेलवे स्‍टेशन धमारा घाट पर यात्रियों के इन-ओवर के क्‍या कारण थे?
उत्‍तर 
19.08.2013 को सहरसा-पटना राज्‍यरानी एक्‍सप्रेस की रेलवे रेलपथ पर क्रासिंग के समय लोगोंके इन-ओवर की असामान्‍य घटना की नागर विमानन मंत्रालय के अंतर्गत रेल संरक्षा आयुक्‍त (सीआरएस) उत्‍तरी सर्कल द्वारा जांच की गई थी तथा इसकी अंतिम रिपोर्ट की प्रतीक्षा है। बहरहाल, (सीआरएस) उत्‍तरी सर्कल ने अपनी प्रारंभिक रिपोर्ट प्रस्‍तुत कर दी है। सीआरएस के अनंतिम निष्‍कर्ष यह हैं कि 19.08.2013 को लगभग 08.59 बजे पूर्व मध्‍य रेलवे के समस्‍तीपुर मंडल के मानसी जंक्‍शन सहरसा जंक्‍शन, बड़ी इकहरी लाइन, गैर-विद्युतीकृत खंड पर किमी. 10/6-7 पर धमाराघाट रेलवे स्‍टेशन पर गाड़ी न. 12567 अप सहरसा-पटना राज्‍यरानी एक्‍सप्रेस द्वारा लोगों के इन ओवर की असामान्‍य घटना लोगों की लापरवाही के कारण हुई जो धामराघाट रेलवे स्‍टेशन की लाइन नं.2 (मुख्‍य लाइन) के रेलपथ पर स्‍थानीय कात्‍यायनी मंदिर की ओर जा रहे थे।
प्र. 6.
राज्‍य सरकारों के साथ समन्‍वय की कोई प्रक्रिया थी?

उत्‍तर
कुंभ मेला से पहले प्रबंधों को विभिन्‍न स्‍तरों पर अंतिम रूप देने के लिए राज्‍य प्रशासन के साथ नियमित समन्‍वय तथा संपर्क रख गया राज्‍य सरकार के वरिष्‍ठ अधिकारियों के साथ समन्‍वय के लिए रेलों से मेला इंचार्ज के रूप में एक वरिष्‍ठ अधिकारी नामित किया गया था। इसके अलावाय, मेला नियंत्रण में सभी दिन जीआरपी अधिकारी उपलब्‍ध थे। राज्‍य सिविल प्रशासन तथा पुलिस प्राधिकारियों के साथ समन्‍वय करके सभी आवश्‍यक प्रबंध किए गए थे।
